2 TIMOTI

Neti garosikao

2 Timoti fieti epovoz feti kapot ev. Met Pol Roma zeitak kakam zeimakeh
memerizahan hehaek, pi men fiomapanez pov totoi ravoohan, Timotiz homet
pi fleti mod epov menah. Met Pol pi tokat mod nao menat mod narihaz namee,
of pim fieti meté epov ev menah. Met fieti epov Timoti pim ro pimaup zut
ravat heh-pop kez tat Iesu Kristoz homeo badae batat hepanez homet mafah.
Tat Pol modari hori metoohan pimauz tovai emoohavoz homet, Timoti taput
tohopanez amun menat piin manah. Tat epat piin manah, “Met ni hori tairao
netohopanezavoz kaev ravat betetun, ofi kez tat het afiarab lop masak metat
zaitivonai het parum honofiaifl ni ba ofi batohoz,” pot mafiah.

Met Iesu abarah helat hasahan krismasaf 36-iz zut bon tahan Pol pim fieti
meté epov menat meeh.

Pol Timoti popuz fieti tokat epov menah

1Ne Pol, met God pimauz hodadevok ne Iesu Kristoz aposor abanap
ba ou navatahan hez. Met batam afiarab tairari Iesu Kristonai
honeo ravat hepanez pori, pohao tin het hepanez pov hamanapanez pi
au hakahan hezaekaz homet ne nemeehan, afiarabon fieti pov manovai
samoh. 2Met Timoti ni nem ro pimaupuz zut ravat hez-tinapuz homet feti
epov menomaz ev toh. Met God darim Papapur Iesu Kristo darim Amip ni
masakavor zakepiv nanohopanen, lop tinarinai hekez ne zait toh.

Timoti Kristoz fietiv tin mafiohopan

3Met nem iz mimihol Godiz netiv baval hat tovai emoohavoz zut, ne
amun lop tinarinai het baval haovai sohot pim gogot tin tovai samoh. Pot
ne tohot nem toh-navoz ne homeamohopuh, Piuh6 han horiv netapanez
hez, pot ne homet fiaihet tamoh bon. Tat ne orah rezah alizadir
kuturuiiik nimaz homet Godin mafi mafovai ni tin netamahavoz piin
bifi mafiamoh. 4 Met ne ev hez-epek emomaz hat, ni ok nevetet emomaz
tohon ni nemaz zakep tat ifi hafiivoz homeamohopuh, maot emat niin
etet bifi ahov ravomaz ne rotap ahoam zait tat hez. 5Met nim Kristoz tin

homehot hez-povoz ne homeamoh. Ofi nim ail izap pim abatao Lois, met
nim nonop Iunis parup garos pimaz homehot hehavoz zut, petev ni amun
tin pimaz homeo badae batat hez-pov ne hodad. 6 Met pot tameniek,
gano ni unun manek hezavoz ne homet niin epat nafiom, Met batam nem
marafl nim gagaih nevizat Godin mafiohon, pim gogot tovai sookez kezao
nanahavoz ni homet tin bahoré hat het pim gogot tovai sohoz. 7Met God
dari faihet tat hekaz hodadeo naan, on kez tat dari lop tinarizaronan het
modari loporizaro manookapuh, darim hekazavoz tin korav hekaz hodad
nen pov pi dari anamah.

8Met pot God hodad pov anamah, povoz ni afiaraboz faravatak bal haz
rouvat pim fetiv mafookez fiaihet tat tu ravotun, ma ne darim Amipuz
fietiv manohovoz paru kaev ravat ne ev kakam zeimakeh nemerizahan
hezavoz homet, ni nemaz kaev ravotun. Ofi God kezao ni nanohopanen
pim fietiv haovai sooken, modari kakamao ne netamahavoz zut, ni amun
netohopanen kez tat hekez ev hamoh. 9Met dari tin nao toogivoz homet
God hori hegiekanaii maot pimeri ba avatah bon, ofi pimauz zaitivok pi
masakao anat dari pim afarab tinari ravat hekaz hat ba ou avatah. Met
batam nonair nai bonorah pi Iesu Kristoz homet epat hakahan heh, “Met
ne Kristo meeman pi er horat paru masakao manohopan.” 19Pot pi batam
hakahan hehaek, petev dari maot pimeri ba avatamah-pop Iesu Kristo
meehan pim masak etamahao ou ravahan dari etet hodad raveg. Met dari
fiomat hori ravakaz nonoroh emoogin Iesu Kristo pi non pooroz kezao
bavon batah, povoz dari pim tin tah-neti pov hatevetet abarah sat pohao
tin het hekaz nonoroh petev hasameg.

11Met God fieti tin epov aflarabon maifiat pim kapot tin badede
mafohomaz hat aposor gog abanap ne ba ou navatat gog epovok nefiehan
ne mafnovai samoh. 12Met pot mafiovai soohovoz hat ne ev kakam
zeimakeh nemerizahan het kakamao hatevetehot hez. Met ne fieti epovoz
kaev narav, on Iesu Kristo popuz ne tin hodad het pimaz homeo badae
batamohon, pi nemaz tin korav ravat hezan, ne pim gogot tin tovai
samoh, met pi am nemaz korav hepanen, tokat pi maot erapanez aliz pos
ou ravapan, pot ne hodad hatat hez.

13Met ni tin tovai sookez feti nafiooh-rotap poii ni tin pim nonoroh
sohot tookezan ok, povoz ni bahoré hat hekez ev nafiamoh. Tat ni Iesu
Kristonan honeo het pimaz homeo badae batat tin hekepuh modari lopori
manohot tin metovai sooké. 14Met Godiz Pul Tinap darim loporizaroh
hez-pop ni kezao nanohopanen fieti rotap pov niin nanat pim gogot
tookez nanahan pim gogot tamen-pov tin bahoré hat het fieti pov
afiarabon mafiovai sookez ev nafiamoh.

15Met ni hodad, Esia zeisik aban Piselasir Emosenisir mod Iesuz homet
hez-mapori ne kos rez nanat hez. 16-17Met aban Onesiporas batam ne ev
kakam zeimakeh nemerizahan hehon pi nemaz kaev ravat kos rez nanan,

ofi Roma zei epatak emat nemaz ahoam mel tohot het tokat bar navatat
pi orah rezah ne hehoek, emat helakao deip het fieti muz tinao nafnat
nem home tinavonafi hemaz nenizooh, povoz darim Amip pimeri zakep
metat mefiizohopanen paru tin hepanez ne zait toh. 18 Met batam dei
aban pop Epesas zeitak sat hegipuh pi ahoam ne nefiizoohavoz ni hodad,
povoz darim Amip maot erapanez aliz posik dari anarab an etapanez
porah aban popuz zakep metapanez ne zait toh.

Timoti kez tat Kristoz gogot tohopan

1Met ni nem ropuz zut ravat hezapun ne epat nafioman hatevet.

Met Iesu Kristo dari masakao anamahavoz homet ni rez kek tat kez
tovai sohoz. 2Met batam afiarab ahovokaroz fiaravatak ne het Godiz fietiv
haohon ni hateveteoii-pov aban hodad tinavonai het tamah-narin ni etet
ba ou batekepuh, fieti pov parun mafiovai sooken paru hatevetet rap reet
sat afnarab modarin mafiovai sohop.

3Met ni Iesu Kristoz gog abanap fiai aban napuz zut ravat kez tat heken
mod nari hononaivor kakamao netohopanen ni kaev ravotun, on rez kek
tat het tovai sooké. 4 Met feti ev naflomaz toh-poiiiz ni tin home, Met fiai
aban nap naivok sapanepuh pim aban ahopuz mafohopanezat hatevetet
baval hat fiai tovai sohopanezaek, pi gog pov betet modavok nasotii, on
pim aban ahop piin etet pimaz bifi ravapan hat tin fiai tohopan. 5Met fieti
modao ev, Met aban nari porii hat nae nap ritou metat tin nai bapanez
garos fieti katen parun mafapanen hatevet porii hat sapan. Met tin
hatevetet porii hat sapanez pop sat bapan, ofi tin hat navet betezam porii
hat sapanez pop tin poi pi navotii. ¢ Met modao ev, Aban nap gog ahov
tat pim gipiz fiedet tin korav hepanez pop rekot utap tapanen, pi garos
bat napanen modari tokat parumotii bat napan. 7Met ev Iesu Kristonan
honeo het kez tat tovai sookez nafioh-fieti epefiiz homeoken pi hodadeo
ni nanohopanen kapotaz tin hodad ravooké.

8Met darim aban batam ah6 heh-nap Devid popuz iz mimip Iesu
Kristo pi het iomahan maot baval hah-tin popuz homehozei. Met ne
pim fieti tin pov afarabon mafiovai emoohovoz, 9mod nari kaev ravat
kakam ahov netat nemaz, “Hori tamahap ev,” pot hat hori tamahari
senirepenan medemamahavoz zut nedemahan ev kakam zeimakeh hez.
Met Godiz fieti tin pov senirepenaii ne ev nedemahan hez-epovoz zut
paru rekot nademotuzat hez, oii modari am manovai samahaek, 19ne ev
nedemahan hez-epovoz fiaihet nat, ol epat homeamoh, Peti modari fieti
epov am mafovai sohopanen, God afarab tairari pimeri ravapanez hat
ba ou batahan hez-pori amun hatevetepanen, Iesu Kristoz homet hepanen
piuho pimeri bavatapanezaek, tokat aliz tinavok mefiepanen pohazao het
hepan. Pot homet petev parum hori netahan hez-epovoz homet ne naihet
nat. 11 Met darim hameg-neti rotapuv ev menomaz toh,

The New Testament in Kunimaipa of Papua New Guinea; 1989, 2002; web version, © 2014, Wycliffe Bible Translators, Inc.



2 Timoti 2 552

Met dari pinafi honeo het fiomak, povoz pinafi honeo am pohao tin
het hek.

12 Met dariti honofiai nafi emohopanez porah boi tat dari tin tovai
sohok, povoz pi hapanen pinafi honeo korav ahori ravat hek. Ma
pi kos rez manat dari, “Pimaz unun,” pot hak, povoz pi zu taput
dari kos rez anat, “Ne arimaz unun,” pot darin anapan.

13 Met dari pim zaitivok tin tovai sookaz hameg-pov elat ritou takan pi
darim pot takazavoz zut nao natotii, ofi pim hahan hez-potam tin
tovai sohopan.

Netiv rotap darim hamegit ev menoh.

Gog aban tinapuz bif ravapanezat ev

14Nem rop ev fieti niin nafioh-epefi nim togutak afarab hez-porin maf.
Tat Godiz abatavonaii epat mafiohoz, “Met ari fieti betez naiir nafi hat
nae nari ser hameg-pon betei.” Met paru nari hamoh-epat hat nae nap ser
hamahaek, anarab modari hateveteamahan parum loporizaroh poiiih6
nameifiz, ofl paru hatevetet lop horirizaro ravamah. 15Met ni tin pim
gogot kez tat tookezavoz tokat God etepanen ni rotap tin tooké, povoz
homet tu naravotii, on tu narav heken pi epat niin nafiapan, “Met ni nem
gog aban tinap hodadevonai het nem fieti rotapuv tinam anarab modarin
mafovai emooi.” Pot niin nafiapan hat petev ni pim gogot kez tohoz.

16 Met afiarab Godiz tin hom namee hezari fieti betezafi hamahapuh, God
kos rez manamahan parum horiv map an pap manamah, povoz ni parum
hamah-fieti pon hatevetetun, ofi kos rez maneké. 17Met kesezan garos
aviam tat aho ravat heris map bahori batamahavoz zut parum fieti betez
hamah-pon aho ravat afiarab ahovokaroz hodadeo bahori batamah. Met
aban pot tamahariz nanariviz abatavokaro Aimeniasir Pailitas ok. 18 Met
parup poiariv fieti rotapuvoz nonor betet betezam sohot epat moreg
hamah, “Met dari iomat bal hakat hezari eveg, tokat maot nafiomotii.”
Pot parup hamahaek afiarab Iesuz homeo badae batat hez-mod nari
hatevetet lop houlorizaro ravat pimaz homet hakez-pov maot bahori
batamah.

19011 Godiz feti rotapuv bah kezar barefiamahan dao hat hezavoz
zut, dao hat hezao ok. Met pim menahan hez-nao ev, Met God pimauz
anaraboz pi tin hodad hez. Met mod epov amun menahan hez, Met nap,
“Ne darim Amipuzap ev,” pot hapanez pop hori mapoii kos rez manapan,
pot menahan hez.

20 Met neti modao ev. Aban monisinanapuz zei ahomakeh pim peré
nafir nafl ahoam biamahan oraez. Met peré poiiiz nafi goliv ma silva
povonafl matut tahan moni ahos manat pim bat em bizahan oraez, met
nafn zihav ma hamar bat matut tah-pofl moni avis manat bat em bizahan
oraez. Met aban ahori helakao emamahan golivor silva peré poii bat

gipiz tezat manamah, met aliz modafik pofi nav, oii mod upaiii bat gipiz
tezat namah. 21 Met peré hamoh-poiiz zut anarab hez. Met aban nap pi
home horiv betet lop tinarinafi hepanez pop pi peré golivor silvavonan
matut tahan oraez-tin pofiz nasiz zut pi hepan. Tat pi afiarab modariz zut
naketii, ofi Godiz gog aban tinap ravat hepanen, pim ahop gog aho nao
tapanez mafiapan, povoz rekot pi gog pov am tovai sohopan.

22 Met aban ro houavehol parum zait horifiz berevamahat tamah-
ponikanan ni bazei manat heké. Tat home tinavonan Iesuz homeo badae
batat het, anarab modari lopori manat tin metookez non tin pooroh
sookez rez kek tat tohoz. Met afiarab mod nari lop tinarizaronaf het
darim Amip mefiizohopanen tin tohopanez mafiamah-porinafi honeo
ni ravat parum tohopanez taput tohoz. 23 Met ni hodad, paru nari orah
rezah kut tat fieti betezai hamahaekanaf mogao tat ser nae nap hamah,
povoz porinafl honeo het feti pot nafi tovai ni haotun. 24 Met tairap
darim Amipuz gog aban tinap ravat hepanez pop modari feti nao hat
nae nari ser nae nap hahopanen pi honeo nakaotii, ofi lop masakarina
het modari masak metohot feti tin navor nao parun mafiohopanen
tin ravohopan. 25-26 Pot tohopanen modari Godiz fietivoz kaev ravat
fieti horiv piin mafiohopanen pi mogao natotii, on feti tinao parun am
mafiohopan. Met paru pori Godiz fietivoz kaev ravat hezan Seteniho
ari biv bizat anumaihol bamegivoz zut tat paru bahan pim zaitivok
tovai samahaek, gog aban pop am fieti rotapuv parun mafiohopanen
God meifiizohopanen, paru loporizaro borourat hodad tinao bat Seteniz
bivok holat hezaek, maot bil fiodapanen Godiz fieti rotapuv baval hat
emohopan ma tair?

Aliz metes ou ravapanez fietiv

1 Met tokat aliz metes totoi ravohopanez porah hori honofnai ahoii

dariti ou ravohopanez poniz ni hodad tekez ev menomaz toh. 2 Met
hamoh-porah afiarab nari epat tohopan, Paru Godiz fiaihet nat het moni
ahos bohopanez homet bifl ravat modari tin metat manohopanez hom
nametii, on bagiz gut tat parumau bohopan. Ma parumauz herifi bat hel
batat, “Dei tinari ev,” pot hahopan. Ma nari afiarab modariz fieti horif
hat, “Betezari ok,” pot parumaz hahopan. Ma nari parum nonor papaz
mafohopanezat elat hat naveteriz zut ravat hepan. Ma nari modari
masak metohopanen, “Eperi tin ok masak etamah,” pot nakaotii. 3Ma
nari parum kapotakariz zakep namet het mogao tat parunaf honeo
tin naketii. Met afiarab modariz fieti moregan hahot paru home
horivonai het, parum hepanezavoz tin korav narav am zei nai tat modari
ur hori batohot afilarab modariz tin tohopanezavoz kaev ravat hepan.
4Met nari parumeri der gup metohopanen menohopan, ma nari paru
betezam het Godiz bifi naravotii, ofi parumauz herifi bat hel batohopanez

homet bifiavonan hepan. 5Met hori pon tohot parum gizafiinan epat
hahopan, “Met dei Godiz fetiv baval hat samegiri ev.” Pot hahopan,
on parum loporizaroh pim tinao bon hepanen, parum hahopanezavoz
rotapuv ou naravotii. Met aban hori pon haovai tohopanez pori ni amun
bahori navatapan hezavoz homet paruhanai bazei manat heké.

6-7Met aban haho-porihanan nari modariz zeifiik lokat afi hodadeo
bonorin fieti moregafi mafiamahan hatevetet barotap batamah. Met
an pori parum garos hori tooh-nafiiz homeamahan loporizaroh an pap
manamahan paru Godiz fieti rotapuv hatevetet tin bahoré hat hepanez
pap tat fieti betez navor nao modarihé hamahan hatevetet zuam bamah.
Povoz aban hamoh-pori fieti moregaft mafiamahan paru zuam hatevetet
bamah. 8 Met batam aban Moses Israel afiaraboz korav ahop ravat hehan,
aban pim irih heh-nafiariviz abatavokaro Zanisir Zambiris, narah Moses
hahan, parup fieo elat pi kos rez manah. Met pot kos rez manahavoz zut
petev aban hamoh-pori amun home horivonan het, “Dei Iesuz homet
hez,” pot parum hamah-pov moregao ravamahaek, pim fieti rotapuv kos
rez hamanah, pot ravamah. 9Met batam Zanisir Zambiris Mosesiz fieo
elat parupim abatavokaro bat hel batat hahan, aflarab modari hatevetet
zuam epat hah, “Met arip betezam hamegifiariv ok.” Pot hahavoz zut,
paru petev hez-pori amun aviam het moreg haovai sohopanen, afiarab
parum kapotaz tin hodad tat epat hapan, “Met paru kut tat betezam okat
hamah.” Pot hapanen feti pofi bon tapan.

Timoti Godiz fietiv bahoré hat hepan

10 Met Timoti, ne parum hori tamah-okat natavoz ni hodad, ofi ne Iesuz
homet Godiz zait nenavok sohomaz zait tat nem hemazavoz tin korav
het rez kek tat tovai afiarab lopori manat feti rotapuv parun mafohot ne
kaev narav hehon ni et hanereoi. 11 Met ni hodad, batam Antiok zeitak
ma Aikoniam zeitak ma Listara zeitak pim fietiv mafiohot hehon, paru
kaev ravat kakamao ahoam ne netahaekanafi zei modafik amun aban
nari honofiai povor kao netoohan, kakam ahov hatevetevai emooh. Oii
darim Amip nefiizoohan ne kaev narav het am rez kek tat tovai emooh.
12Met rotap afiarab tairari Iesu Kristonafi honeo het, “Ne Godiz homevok
sohomaz zait toh,” pot hahopanez pori modarihé parumaz kaev ravat
kakam ahov metohopan. 13Met aban moregari am hori tovai sohopanen,
parum horin aho6 ravat an pap manat hepanen aban pori map hori ravat
Seten paru moreg metohopanezavoz zut paru aharab modari moreg
metohopanen, paruhoen amun horiv tohopan.

14 Met parum tamah-pot ni tovai totun, on batam fietiv nanoogin ni
hatevetet barotap batefi-pov tin bahoré hat heké. Met dei niin nafioogiriz
ni tin hodad hakez, povoz deim nafioog-potam baval hat tovai sohoz.
15Met ni goerah Godiz fieti menahan hez-pov paru nafioohan, ni

The New Testament in Kunimaipa of Papua New Guinea; 1989, 2002; web version, © 2014, Wycliffe Bible Translators, Inc.



555 2 Timoti 3, 4

hatevetevai emoofniekanan am fieti povoz tin hodad hez. Met feti pov
reko hahot ni rekot home tinavonan he, Iesu Kristoz homehot het pohao
tin hekez nonoroh sooké, pot ni hahodad. 16 Met batam God aban nari
hodadeo manoohan paru pim fietiv tepatak menahan hez. Met dari fieti
pov tin hatevetevai sook, povoz feti rotapuvoz kapot tin hodad took, ma
darim hori tamegifiiz hodad tat betet home tinavonan het tovai sookazat
fieti poniho rekot afiairohopan. 17Met dari Godiz gog abanari pim fieti
poi orah rezah hatevetet baval hahok, povoz dari hodad tinavonan het
rez kek tat pim gog mapoii tin tovai sohok.

Timoti Godiz fietiv tin mafiohopan

1 Met tokat Iesu Kristo maot ourah erat dari afiaraboz ahop ravat

het afiarab fiomamaharir biriri hepanezari, dari maporiz tovai
sameg-ponin etet an etapanez homet gogot tin tookez hat, Iesu Kristor
Godiz etaiiik epat niin nafiom. 2Met ni orah rezah pim fietiv afiarabon
mafohoz. Met paru hatevetepanez zait tohopan, ma zait natotuz porah,
ni am mafohot paru home horivonafi hepanez pori hodad modao
bapanez hat badede mafooké, ma gano Iesuz homet hez-nari hori nao
tapan hezavoz homet, fieti pov tin badede manohoz. Met nari kaev
ravapanen ni amun kaev ravotun, ol orah rezah pim fietiv am mafovai
sookez ev hamoh. 3-4Met tokat afiarab nari fieti rotapuv hatevetet kaev
ravat kos rez manohopan. Tat parumauz zaitivok hori tovai sohot, aban
aho navokaro fieti betez nafi hahopanen, paru hatevetet bin ravapanez
poriz hahopanezavoz zait tat hepan. Tapanen mod pori parum iz
mimiholoz fieti betez pofi mafiohopanen, hatevetet baval hat tovai sohot
Godiz fieti rotapuv kos rez manat hepan. 501 ni parum pot tohopanez
poi natotii, ofi rez kek tat honofiai nafi netohopanen kaev ravat home
midin totun, ofl nari hatevetet pimaz homeo badae batat hepanez hat, am
Godiz fietiv rez kek tat mafiohot pim gogot tin tovai sookez nafiahan hez-
pov ni am tin tovai sooké.

Poliz gogot totoi bon tapanez tah

6Met nemaz ne epat hodad, nem hamarah am hemaz pov bon tovai
samahaek, totoi nemenapanen nem uveo berevapanen ne fiomat ham
epar betet som. 7Met ne Godiz gog abanap gog tomaz nafiahan heho-
povoz ne kaev narav, ofi abanari gog nao kez tat bavon batamahavoz zut,
ne kez tat Iesu Kristoz fieti rotapuv bahoré hat pim gogot bavon batat
garé haomaz ev toh. 8Povoz God nem haii tinao bat hezaek, darim Amip
erat tinaharam an etapanepuh, hafi tinafi anapanez pop maot erapanez
aliz posik nem tamohovoz hafi tinao nanapanen bat hem. Met ne nenap
pot nanapan bon, ofi anarab pimaz zait tat pi maot erapanez fiai bizat
etet hepanez-pori amun han tinafi manapanen bat hepan.

Neti mod nafi ev

9Met ni zuam nehaz emekez nonoroz mel tekez ne zait toh. 10 Met
aban Dimas ham eparaz nonair naituz zait ahov tat nevetet Tesalonaika
zeitak sat hez. Met aban modap Kresens Galesia zeisik sat hezan Taitas
pi amun Dalmesia zei posik sat poek het gogot tamah. 11-12Met ne aban
Tikikas meehon pi Epesas zeitak sat het gogot tamahan, aban Ruka
nenapuam deip ev hez, povoz ni Mak bavizat arip ev emepeken pi ne
nefiizohopanen, deip Godiz gogot honeo tookaz homeamoh. 13Met batam
ne Troas zeitak hehorah, ne zei pot betet emomaz tat nem tamaravokaz
dim revahap ok aban Kapas popuz zeimakeh bizoh-dim pop bat, tep
poek bizoh-pon amun bat ev emeké. Met anumai kosifiinafi matut tahan
menahan hez-tep poii bat emekez ev hamoh.

14-15Met ne afiarabon Iesu Kristoz fietiv mafioohon, aban nap pim
abatao Aleksanda pi ain nafi matut tamah-pop feti povoz kaeven poh tat
ne gaa tom hat kez tat honofiai nafi ahoam netoohaek, darim Amip pim
pot netoohavoz hafiv metapan. Met gano pi nem netoohat nihoz netapan
hezavoz ev nafamoh.

16 Met garos paru Roma fiai abanari fievok nevizat nem fietiv haohan
nem mod nap nenafi honeo het parun fetiv mafiah bon, ofi map nevetet
fiaihet tat sahan nem main heho. Met pot netahariz zakep tat, “God ni
hafi horiv metotun,” pot piin mafiamoh. 17Met paru ne nevetet sahan God
nenafi honeo het bakez navatahan ne fiaihet nat, ofi paru afiarab Roma
pat porin Godiz fietiv map manohon paru hateveteh. Met pot God nenain
honeo hehan paru kakamao nanet, ma men nanofiom tahan ne am ev tin
hez. 18 Met rotap afnarab ne bahori netohopanen, pi am nenaii honeo het
abarah pi ahop ravat hez-zei tin posik nefiepanen, ne tin heman pi nemaz
korav ravat hepan. Povoz dari pim abat ahovoz bifi haovai sohokan pohao
aho ravat hepanez ne zait toh. Rotap ev nafioh.

Neti meteo ev

19Met ne aban Akuilar pim afiap Prisila pofarivir Onesiporasir afar
flaroz homet paru tin hepanez ne zait toh, pot parun maneké. 20 Met aban
Erastas am Korin zeitakam hez. Met dei aban Tropimas Mailitas zeitak
het pi lamao tahan ne poek pi betet emohon pi poek am hez. 21 Met petev
tamar ahov nat hez-eparah zuam emekez ne homeamoh.

Met aban Iubulas, ma Pudens, ma Lainasir an Klodia, met aban Iesuz
homet zei epatak ev hez-modari amun nimaz homet, “Timoti tin hepanez
dei zait teg,” pot hahan ev menoh.

22 Met Timoti nem rop, darim Amip masakao nanat ninafi honeo
hepanez ne zait tat ev nafiamoh.

(Poliz fnetiv menahat nen ev.)

